
Azaroaren 30ean bilduko dira Atxega 
jauregian. Otordurako izena emateko aukera 
izango da hilaren 29ra arte, telefono zenbaki 
honetan: 659 139 073 (Eli).

Eider Mendoza diputatu nagusia, Esther Arrojeria eta Alba Menéndez eskubaloi 
jokalari ohiak, eta Goizane Álvarez gazteria eta kirol diputatua. 

Usurbilgo saltokietan erostea-
ren truke, poltsa isotermiko 
berrerabilgarriak eskuragarri 
dituzue aste hasieratik. Ho-
rretarako, 30 eurotik gorako 
erosketa egin beharko duzue, 
oparia jaso ahal izateko. Hur-
bilago elkarteak aditzera eman 
duenez, "eskaintza honek lehen 
50 erosleentzat balio du".

Poltsa 
berrerabilgarriak, 
bertan erosteagatik

1972. urtean 
jaiotakoak bi aste 
barru elkartuko dira

Azaroaren 20tik 26ra Txokoal-
den kokatuko du Udalak gar-
bigunea herritarrengana ger-
turatzea xede duen zerbitzu 
mugikorra. Hilaren 27an San-
tueneara lekuz aldatuko dute 
beste astebeterako. Bi astean 
behin egin ohi duen bezala, 
bestalde, igandean, hilaren 
23an bilduko dute errefusa.

Garbigune 
mugikorra,   
Txokoalden

Azaroaren 25eko ibilaldia Usur-
bilgo herri erdigunean egingo 
da. Eguneko Arreta zerbitzutik, 
Artzabaldik igaroko da. 10:30ean 
abiatuko da frontoitik. Amaie-
ran, Oinarrizko Lanbide Hezi-
ketako sukaldaritzako ikasleek 
prestatutako hamaiketakoa 
dastatuko dute. Herritar orok 
parte hartu ahalko du. 

Urteko azken  
'Goazen kalera', 
azaroaren 25ean

Abenduaren 6an Patri jatetxean 
batuko dira. Izena emateko, 
50 euro sartu behar dira (izen 
abizenak jarrita), ondorengo 
kontu korronte zenbakian: 3008 
0148 6055 9364 1623 (Rural 
Kutxa). Izena emateko azken 
eguna, azaroak 30. Informazio 
gehiagorako edo zalantzak 
argitzeko: 649 008 980.

Gipuzkoako Foru Aldundiaren 
kultura eta kirol sailak anto-
laturiko kirolari eskainitako 
urteroko jaialdian, 'Distira' 
saria jaso zuen Esther Arro-
jeriak eta bere Bera Berako 
taldekide izandako Alba 
Menéndezek, eskubaloia utzi 
duten urte honetan. Nahia 
Zudaire igerilari olinpikoari 
ere aitortza egin zioten. 

Aurtengo 'Gipuzkoa Kirolak' 
sariak aldiz, Alex Txikonek 

eta Nadia Erostarbek jaso 
dituzte. 

Usurbildar gehiago hautagaien 
artean
'Gipuzkoa Kirolak' saria ja-
sotzeko hautagaien artean 
izan dira, ordea, Arrojeria, 
Zudaire eta Irati Aranguren 
Carbayeda txirrindularia bai-
ta Iñaki Almandoz Askatuak 
saskibaloi taldearen sortzai-
le eta lehendakaria ere.

Kirol Galan sarituak 

ALAZNE ARRUTI

IRITZIA

Bi d e  b a z t e r r e t a n 
a p a r k a t u t a k o  4 x 4 
autoen gurpil lokaztuak, 

zintzarri elektronikodun 
zakurrak, walkie-talkieen antena 
tenteak, kamuflajezko arropa 
marroi eta berdexkak, txaleko 
fosforito biziak eta tiro hots 
gordinak sumatu izan ditut maiz 
etxe inguruan. 

Egia da, askotan, basoa eta 
ingurunearekiko errespetuz 
jarduten dutela zenbaitek. Eta, 
gure inguruko fauna eta lan-
darediaren jakintza sustatu 
eta transmititzen lagundu izan 
dutela akaso. 

Baina, familian ehizan ibil-
tzen diren partaideak izan 
baditudan arren, eurei ere 
partekatu izan diet niri iritzia. 
Ez dut ehizaren zaporea gus-
tuko. Eta oraindik ez dakit 
esaten, haragiaren gustu ba-
satiagatik hala kontzientzian 
eragiten didan pitzaduragatik 
den, zehazki. Ziurrenik biak.

Aitortu beharra dut, batez 
ere legez antolatutako basur-
deen uxaldiekin egin izan 
dudala topo. Eta lehen sek-
torean egindako sarraskien 
kexu entzun ditudala era be-
rean nekarazi asko. Baina, 
ehiza munduan ere, eredu 
eta negozio bide ugari zabal-
du dela jakina da.

Aurrekoan adibidez, ipa-
rraldeko lurralde batzuetara 
ehiza bidaiak antolatzen zi-
rela jakin nuen. Dirutza ede-
rra ordaindu eta ehizatzeak 
sortzen omen duen zirrararen 
bila joaten omen dira asko. 
Izan ere, ehizatutako anima-
liak ezin omen dituzte etxera 

ekarri. Beraz, zakurrak entre-
natzeko aitzakiarekin, bideo 
joko baten pare, tiroka dabil-
tzan gizon (nagusiki) taldeak 
irudikatze hutsak, ulertu ezi-
na sortzen dit. Eta beste behin, 
gizakiok, lurra eta bertako 
gainerako bizidunekiko gai-
lentzeko dugun gaitasunak 
beldurra eragiten dit. 

Azken egunetan ordea, bes-
te mota bateko ehizarekin 
lotutako are eta berri beldur-
garriago batek astindu dizkit 
barrenak eta bazterrak. Izan 
ere, 90eko hamarkadan Bos-
niako guduan, Sarajevoko 
Frankotiratzaileen Etorbidea 
deiturikora, giza safariak egin 

izan zirela salatu du Ezio Ga-
vazzeni idazle eta kazetari  
italiarrak, Guido Salvini ma-
gistratu ohiak eta Benjamina 
Karic Sarajevoko alkate ohiak 
babestu dutelarik.

Antza 2021 eta 2024 urteetan 
zehar zurrumurrua zabaldu 
zen, eta 2023an ere, Sarajevo 
Safari dokumentalean gor-
puztu omen ziren zenbait 
testigantza. Eta badirudi, az-
kenean, gaur arteko hariei 
tiraka, 17 orrietan dokumen-
tatu dela denuntzia, Milango 
fiskaltzak ikerketa ireki due-
larik. Sinestezina dirudi, bai-
na zerbitzu hori kontratatze-
ko 80.000 euro  inguru ordain-
tzen zela uste da.

Pelikula eta telesail batzue-
tan ikustera ohitu garen fik-
zioa gainditzen du batzuetan 
errealitateak. Baina kasu 
gehienetan, antzeko osagaiek 
hartzen dute parte: boterea, 
dirua, supremazismoa eta 
armak.

Sarajevoko giza safariak 

"GAUR ARTEKO 
HARIEI TIRAKA,     
17 ORRIETAN 
DOKUMENTATU DA 
DENUNTZIA"

Hitzaldia Emakumeon 
Etxean

"Familia eredu berriak eta le-
gedi zaharra, nola uztartzen da 
hau?" izeneko hitzaldia anto-
latu du ostegunean, azaroaren 
20an, 17:30etan Usurbilgo Ema-
kumeon Etxeak Kalezarko Pe-
laioenean. Irule Abokatuak 
taldeak eskainiko du.

Informazio gehiago:
Kalezarko Pelaioenean: aste-
lehenetik ostiralera, 10:00-13:00 
artean. Astearte eta ostegune-
tan, 17:00-20:00 artean ere bai.
943 377 112
emakumeonetxea@usurbil.eus

Gozoak Eguneko 
Zentroan

Herri zaintzaileagoa eraikitzen 
segitzeko bidean, bigarren ur-
tez, auzolana ardatz duen eki-
men hau martxan jarri dute. 
Oinarrizko Lanbide Heziketa-
ko ikasleek sukaldatutako go-
zoak herriko saltokietara era-
maten ditu udal brigadak eta 
txandaka, hilean bitan bezeroen 
artean banatuko dituzte herri-
ko saltokietan eta aurten, bai-
ta zaintza zerbitzuetan ere. 
Ostiral honetan, azaroaren 
21ean, Eguneko Zentroan ba-
natuko dituzte.

"Sarajevo Safari dokumentalean gorpuztu ziren zenbait testigantza".

Sendabelarren 
tailerra Txokoalden

Txokoargi elkartean,  azaroaren 
28an eta abenduaren 12an, 
17:30ean hasita. Leire Lazkanok 
bideraturiko saiootan 12 lagu-
nentzako tokia egongo da. 
Prezioa, 20 euro. Izena ema-
teko, deitu hona: 619 591 849.

GUTUNAK: Karaktereak, gehienez: 2.000 (hutsuneak barne). NOAUAk eskubidea du gutuna laburtzeko. Gutunak ezin izango dira kapituluka bidali. Gutun bati ezin izango dio 
pertsona berak kapituluka erantzun; gutun bakarrarekin erantzun beharko dio.

Gutunarekin batera bidali beharrekoak: egilearen izena eta abizena, harremanetarako telefonoa eta nortasun agiriaren zenbakia. 
Gutuna helarazteko bideak: Bordaberri 3, behea 20170 Usurbil / erredakzioa@noaua.eus

Agur Eta Ohore 
 
JUANJO LIZARTZA 

Aginaga, Usurbil, Orio eta 
inguruko herritarrentzat ka-
zetari handia joan zaigu, bai, 
Pako Astiazaran... 

Inguru honetan berri edo 
zurrumurrurik bazen Pakok 
hura bazekien. Kazetaritza 
"arroxarentzat" ere tartetxoa 
bazuen (banatutakoak, elkar-

tutakoak, desleialtasunak...). 
Berri hauen ehuneko laurogeia 
kontua eta egiaztatu gabeko 
berriak zirela aitortu behar dut. 
Eta zer? Hala izanda ere, gaur-
ko kazetaritza gehiena horre-
lakoa bihurtu da (horretan ere 
bera aitzindaria izan zen). 

Txorakeriak eta txantxak 
aparte, niretzat eta beste as-
korentzat Pako pertsona ona 
eta eskuzabala zen, mesede 

asko egindakoak (baserriko 
tresnak matxuratutakoan...). 
Telefono dei batekin hor azal-
tzen zen. Hori bai, aisialdiko 
tarteak bereak zituen (kaze-
tari batek kalean ere egon 
behar du). Horretatik kanpo, 
behar zitzaion lekura azaldu 
eta laguntzen zuen, nahiz eta 
gaitzak jota egon... Azkenal-
dian ia ahoskera galdu arren, 
ondo ulertzen nion, bai bes-

te askok ere, batez ere mese-
de handi bat jokoan bazegoen. 

Eskerrik asko Pako, eginda-
ko eta erakutsitako guztiaga-
tik. Bizi honetan zu ezagutu 
izana plazerra izan da. Ikusi 
arte, Pako. 

Fededun baten eskaera: 
Norbaitek beste aldean ira-
kurri baditu, etxe handiko 
ateak zuretzat ireki daiteze-
la. 

IKA-MIKA

IMANOL UBEDA
Lanbide Eskolaren eskaintza 
gertutik ezagutu asmoz, Gipuz-
koako Foru Aldundiko ordez-

karitza bat Zubietan izan zen 
duela astebete. Eta bide batez, 
"epe laburrean sektore profe-
sionalek izango dituzten erron-

kei aurre egiteko sortuko diren 
beharrak ezagutzeko" xedez. 

Zubietako Lanbide Eskolako 
instalazioak bisitatu zituzten 
eta batez ere jatetxe-arloari 
lotutako eskaintzan errepara-
tu zuten. 

Zubietan 2023/2024 ikastur-
tean hasi ziren ostalaritzari 
lotutako prestakuntza eskain-
tzen. Ikasle bakoitzak 2.000 
prestakuntza-ordu jasotzen 
ditu, "jatetxe-arloko elikagaien 
eta edarien ekoizpena eta zer-
bitzua zuzendu eta antolatze-
ko, eskaintzak eta baliabideak 

zehazteko, hornikuntzaren 
berezko jarduerak kontrola-
tzeko, helburu ekonomikoak 
betetzeko, ezarritako kalita-
te-protokoloei jarraitzeko eta 
higieneari, laneko arriskuen 
prebentzioari eta inguru-
men-babesari buruzko arauen 
arabera jarduteko".  Lan-es-
pazioak simulatzeko espazio 
bat ere badute Zubietan.

Ikasturte honetan, 'Akelarre, 
zerbitzuen ibilbidea' (600 ordu) 
izeneko euskal sukaldaritzako 
espezializazio programa jarri 
da abian, "modalitate dualean 
eta Akelarre jatetxearekin lan-
kidetzan". 

Azahara Domínguezek eske-
rrak eman zizkion Zubietako 
Lanbide Eskolari," Gipuzkoako 
industria turistikoan protago-
nista izango diren" belaunaldi 
berriak trebatzeko egunero 
egiten duen ahaleginagatik.

Agurtzane Solaberrieta alkatea eta Azahara Domínguez foru diputatua (erdian), Lanbide Eskolako ordezkariekin batera.

Turismo diputatua, 
Zubietako Lanbide 
Eskolan
Azahara Domínguez Mugikortasuneko, Turismoko eta Lurralde 
Antolaketako foru diputatuak Zubietako Lanbide Eskola bisitatu 
zuen azaroaren 10ean.

"JATETXE-ARLOKO 
ZERBITZUEN 
ZUZENDARITZAKO 
GOI-MAILAKO  
GRADUA 
ESKAINTZEN DUEN 
LEHEN ZENTRO 
PUBLIKOA DA 
GIPUZKOAN"

Zer da zuretzat Aginagako Eliza 
Zaharrean kontzertu bat ematea?
Niretzako leku berezi bat da. 
Jendea ezagutzen dut, eta gai-
nera, diskoa aurkezten dudan 
astean izango da. Eliza Zaha-
rrak ere badu energia berezi 
hori. Polita da jende ezaguna-
ren aurrean izango delako. 

 
Ezagutzen duzun jendearen au-
rrean jotzeak presioa eragiten 
dizu?
Egia da polita dela, baina jen-
dea ezagutzen ez duzunean 
lasaiago zoaz. Baina bai, beti 
duzu presio puntu bat. Aldi 
berean, ezagutzen ez zaituz-
tenean begirada zorrotzagoa 
izaten da, eta agian, kariñoa-
rekin begiratuko naute. Presioa 

nik niregan jartzen dudana 
da.

 
Hirugarren diskoa argitaratu behar 
duzu?
Bai, gainera diskoa Usurbilen 
grabatu nuen Haritz Harre-
guyrekin, eta argazkiak Ibai 
Arrietak atera dizkit, orduan 
dena zonaldean gelditzen da. 

Zenbat abesti ditu diskoak?
Berez ditu zortzi abesti eta 
hiru poesia. Doluaren ingu-
ruko disko bat da, eta testi-
gantzak jasoz eta nire espe-
rientzia propioak bilduz sortu 
dut. Testigantza batzuk Iñurri 
elkartekoak dira. Prozesu nahi-
ko kolektiboa izan da, eta Agi-

nagan jotzeak badu bere zen-
tzua. 

 
Zein dolu motaz ari zara?
Nik diskoaren sorrera abiatu 
nuen nire aitaren heriotzaren 
dolua pasatzen ari nintzela. 
Proiektuak dolu desberdinen 
inguruan hitz egiten du: Iñu-
rrikoekin egindako kanta min-
biziak eragiten duen doluaren 
ingurukoa da; beste kanta bat 
dolu perinatalaren ingurukoa 
da; eta gainontzeko kantak 
doluan bizi diren esperientziak 
edo babesaren ingurukoak. 

 
Zer nolako harrera izan du ingu-
ruan?
Oraingoz bi kanta atera dira. 
'Hil artean bizi' abestia, Iñu-
rrikoekin egindakoa, eta nahi-
ko eskertuak zeuden beraien 
bizipenak islatu nituelako. 
Bigarrena 'Jaizkibel' izenekoa 
da, eta nik doluan zehar, nire 
aitarekin edukitako amets 
baten ingurukoa da. Jendeak 
nahiko emozionatua bukatu 
du, eta bideoklipa erakutsi 
dudanean jende askok nega-
rrez bukatu du. 

Momentuz, harrera ona edu-
kitzen ari da, eta iristen ari 
naizen jendearengana nahiko 
disfrutatzen ari dira, eta emo-
zionatzen dira. 

 
Bakarrik abestuko duzu?
Galan ni bakarrik egongo naiz, 
baina berez taldekideak dauz-
kat, Manu eta Mikel, eta haie-
kin joaten naiz gainontzeko 
kontzertuetara. 

 
Nola izaten da sortze prozesua?
Kanta nik egiten dut eta gero 
haiek osatu egiten dute. Nik 
normalean kontatzeko behar 
bat izaten dut, eta hori oso 
garrantzitsua da. Hortik in-
probisatzen hasten naiz akor-
deak, letrak… Hori grabatu 
egiten dut, eta gero lokalera 
ekartzen dut, eta osatu egiten 
dugu. 

 
Non edo nola erosi daiteke diskoa?
Bandcamp-en eta Instagra-
metik ere disko fisikoa eskatu 
daiteke, edo ilargi.eus-en.

Disko berria azaroaren 26an argitaratuko du Agirrezabalak. ASIER GONZALEZ DE SAN PEDRO

"Doluaren inguruko 
diskoa da, zortzi abesti 
eta hiru poesia ditu"
ILARGI AGIRREZABALA ALBERDI ABESLARIA

Ilargi Agirrezabala Alberdik (Lezo, 2000) Aginagako Euskararen Galan parte hartuko du, azaroaren 
29an. Sarrerak nahi izanez gero, usurbilkultura.eus plataforman erosi daitezke, 10 eurotan. 

"NIK NORMALEAN 
KONTATZEKO 
BEHAR BAT IZATEN 
DUT, ETA HORI OSO 
GARRANTZITSUA 
DA" 

"IÑURRIKOEKIN 
EGINDAKO KANTA 
MINBIZIAK 
ERAGITEN DUEN 
DOLUAREN 
INGURUKOA DA"

Zer sentiarazten dizu Euskararen 
Galan parte hartzeak?
Ilusio asko egiten dit. Egia da 
ni Usurbilen ez naizela asko 
ibiltzen lagunak Donostian 
ditudalako, baina nirekin kon-
taktuan jarri zirenean zirrara 
sortu zitzaidan. 

 
Presioa da zuretzat?
Ez. Lehenengo aldia izango 
balitz jende aurrean zerbait 

egiten dudana bai, baina nola 
txikitatik jende aurrean an-
tzeztu dudanez, ez. 

 
Nolatan hasi zinen Pole Dance 
egiten?
Txikitatik gimnasia erritmikoa 
egiten nuen, eta 18 urterekin 
uztea erabaki nuen, eta gauzak 
bilatzen hasi nintzen. Lagun 
batek bere sare sozialetara 
argazki bat igo zuen Pole Dan-

ce egiten, eta orduan hasi 

nintzen. 
 

Zer da harrapatzen zaituena?
Lehenengo gauza nire gorpu-
tzarekin eta nire buruarekin 
konektatzen laguntzen dit eta 
psikomotrizitate asko du. Gai-
nera, nire gorputzarekin gus-
tura egoten laguntzen dit, eta 
erakusten dizu edozein gorputz 
polita dela, estereotipatutako 
gorputzetatik kanpo. 

 
Pole dance-a sexualizatzen da?
Asko sexualizatzen da, beti 
pelikuletan ikusten delako 
strip-teasean. Pole danceak 
modalitate asko dauzka eta 
nik akrobatikoa egiten dut. 
Agian da arropa asko ez du-
gulako erabiltzen, baina gure 
azalarekin heldu egiten gara, 
eta arroparekin ezingo geni-
tuzke akrobaziak egin. Eta hau 
zer den benetan ikusi arte 
jendeak sexualizatzen jarrai-
tuko du. 

 
Produktu berezirik erabiltzen 
duzue barran?
Ez. Hasieran beti barra alkoho-
larekin bustitzen dugu lehor-
tzeko eta barra lehor egon 
dadin. Saiatzen gara, gure 
azalarekin eta gure indarra-
rekin bakarrik eusten. Udan, 
adibidez, asko izerditzen dugu, 
eta magnesioz egindako pro-
duktuak erabiltzen ditugu. 
Baina eskuetan bakarrik. 

 
Zauriak eta lesioak ohikoak dira?
Oso ohikoak izaten dira ubel-
durak bai hanketan bai besoe-
tan. Eta kontuarekin ibitzen 
ez bazara, zauriak egin ditza-
kezu. 

 
Dantza ala kirola, zer da?
Bien arteko zerbait da. Pole 
dance egiteko indarra eta mal-
gutasuna behar da. 

"Oso ohikoak izaten dira ubeldurak bai hanketan bai besoetan", azaldu du Arsuagak. ASIER GONZALEZ DE SAN PEDRO 

"Jendeak sexualizatzen 
jarraituko du benetan 
zer den ikusi arte" 
EIDER ARSUAGA URKIA POLE DANCE-KO DANTZARIA

Eider Arsuaga Urkiak (Usurbil,2001) lau urte daramatza pole dance egiten Donostian. Lehiatzen 
ez duen arren, etorkizunean lehiatzea gustatuko litzaiokeela aitortu digu.

"ERAKUSTEN DIZU 
EDOZEIN GORPUTZ 
POLITA DELA, 
ESTEREOTIPATUTAKO 
GORPUTZETATIK 
KANPO"

ARITZ LASARTE
Jasotakoa aztertzen hasteko 
garaia heldu da 650 Usurbil 
Bizi otarraren egitasmoari 
dagokionean. Izan ere, azke-
neko bi asteotan Usurbilgo 
ekoizleek eta sortzaileek ekar-
penak egiteko aukera izan 
dute. Egunotan, aurkeztuta-
koak eskatutako baldintzak 
betetzen dituen edo ez azter-
tu beharko du zeregin horre-
tarako osaturiko lantal-
deak.   Gogoan izan, urte 
amaieran zozketatuko den 
otar bakoitzak izango duen 
produktu sorta azaroaren 29ko 
Hurbilagoren Udazkeneko 
Azokan aurkeztuko dute.

Azokak tokiko sortzaile, ar-
tisau eta merkatariak nahiz 
herri inguruetatik etorritakoak 
bilduko ditu. Osteratxoa egiteaz 
gain, hainbat erosketa egiteko 
aukera izango da, denetariko 
produktuez hornituriko azo-
kan. Garai honi lotutako gaz-
tain jana eta sagardo dastake-
ta egin ahalko da, bertan 
eginiko erosketen truke. Zior-
tza Gazte Elkarteak ere parte 

hartuko du hitzorduan, pul-
tseren tailerrarekin. Segidan 
duzue, Hurbilago elkartetik 
iragarri dituzten hurrengo 
hitzorduen berri:

Hurbilagoren deialdiak

Azaroaren 23ra arte
• Ekoizleek eginiko eskaintzak 
eskatutako baldintzak betetzen 
diren aztertuko du ekimenen 
honen sustatzaileek osatuta-
ko lantaldeak. Egiaztapena 
eginda, egindako eskaintzaren 
onarpena bidaliko zaie ekoiz-
leei. Jakinarazpen horretan 
eskainitako produktuak non 
eta noiz entregatu behar diren 
ere zehaztuko da.

 
Azaroak 29, larunbata: Hur-
bilagoren Udazkeneko Azoka
• 13:30 650 Usurbil Bizi ota-
rraren aurkezpena. Otarra 
ikusgai azokan zehar.
 
Abenduak 1-26
• Gabonetako otarren Hurbi-
lagoren zozketan parte har-

tzeko txartelak eskuratzeko 
aukera, herriko saltokietan 
eginiko erosketen truke, sari 
moduan.
 
Abenduak 26 ostirala
• Herriko denda, taberna, ja-
tetxe eta ile-apaindegi bakoi-
tzeko bezeroen artean sarituak 
zein diren erabakiko da zoz-
keta bidez.
 
Abenduak 27, larunbata
• 13:30 Otarren banaketa eki-
taldia Usurbilgo frontoian.

 
Abenduak 31, asteazkena
• 17:00 Hurbilago San Silbes-
tre Herri Lasterketa.

Denetariko artisau eta merkatarien postuak bilduko ditu Hurbilagoren Udazkeneko Azokak.

Hurbilago, udazkeneko azokara 
begira
Azaroaren 29rako antolatu du Hurbilago elkarteak aurtengo Udazkeneko Azoka. Bertan 
aurkeztuko dute, besteak beste, 650 Usurbil Bizi otarra. Urte amaieran zozketatuko diren 
saskiotarako herriko sortzaileek eta ekoizleek eginiko eskaintzak aztertuko dituzte egunotan.

"HAINBAT 
EROSKETA EGITEKO 
AUKERA IZANGO 
DA, DENETARIKO 
PRODUKTUEZ 
HORNITURIKO 
AZOKAN"

Hurbilagoren 
Udazkeneko 
Azoka

Azaroak 29, 
larunbata
• 11:30-14:30 Azoka-
ko salmenta postuak: 
liburu eta diskoen 
azken nobedadeak, 
ipuinak, egutegiak, 
koadernoak, jostai-
luak, diseinu berezi-
ko kamisetak, suda-
derak, poltsak, mo-
t x i l a k ,  z e r a m i k a 
produktuak, bitxiak, 
akuarela laminak eta 
ilustrazioak, gazta, 
ogia eta bestelako 
kutixiak. 
• Pultsera tailerra 
Ziortza Gazte Elkar-
tearen eskutik.
• Azokan zehar, gaz-
tainak eta sagardoa 
doan (azokan eros-
k e t a  e g i n d a ) . 
• Azokako postuetan, 
herrikoak: Arenza, 
Azi, Dale kandela, 
Iñurri, Jox, Lizardi 
liburudenda, makaë, 
Mikel Zubelzu, Sleepy 
Mimosa, Xükâ Eskuz 
Egina, Ziortza Gazte 
Elkartea.
• Kanpotik etorritako 
postuak:  Agur, Hand-
made, Aldaxka eskuz 
egina, Amaetabiok, 
Bihurri, Ciabellaidoo, 
Crea, Esther Gonza-
lez, Haritxoa, Hemen-
dik  Hara,  Laj tau 
Crafts, Mumi Hand-
made, Nahi Bitxiak, 
Ni Naiz, n.mone, 
Norte Jewellery, Osa-
bi Naturala, Tai Day 
Studio, Urluma.
• 13:30 650 Usurbil 
Bizi otarraren aur-
kezpena. Otarra ikus-
gai azokan zehar.
 
Antolatzailea: Hur-
bilago Elkartea.

ARITZ LASARTE
Izan ere, hilean behin afari 
solidarioetako bat herri ho-
netan prestatzeko asmotan 
da herritar talde bat. "Donos-
tiako boluntarioak gauero ari 
dira prestatzen afariak", go-
raipatu digute aipatu herritar 
taldetik. Horregatik, haiei la-
guntzearren abiatzera doaz 
ekimen hau Usurbilen. Espe-
rimentazio moduan hartu dute 
ekimena, "helburu motzean 
goaz". Momentuz, afari bat 
prestatuko dute, nahiz "jarrai-
kortasun bat emateko" asmoa 
duten; helburua, hilean behin 
afari baten antolaketa herri 
honek bere gain hartu ahal 
izatea litzateke. Horregatik, 
deialdia ahalik eta gehien za-
baldu nahi dute. "Gazte ba-
tzuen artean hasi ginen hitz 
egiten laguntza eman nahiko 
genuela. Lasarten ere bazen 

talde bat eta bertako eredua" 
ezagutzen izan ziren zenbait 
herrikide. 70 bat herritar kide 
dituen whatsapp talde bat ere 
osatu eta egitasmoa aurkez-
teko lehen bilera deitu zuten 
urriaren 31n Potxoenean. Ka-
leko Afari Solidarioak taldeko 
eta Lasarteko bilguneko bina 
ordezkariek xehetasunak es-
kaintzearekin batera, "guk 
nola ahal genien lagundu" 
azaldu zieten hitzordura joan-
dakoei. Aurrerantzean egingo 
dituzten asanbladetan parte 
hartu ahalko da, baina horrez 
gain, "laguntza emateko au-
kera desberdinak" izango di-
rela jakinarazi dute. Horren 
berri zehatzago ematen joan-
go diren arren, bi data kontuan 
izan; azaroaren 29a eta 30a. 
Hilabeteko azken asteburu 
horretan, Hurbilagoren Udaz-
keneko Azoka eta Erle Eguna 

egingo dira frontoian hurrenez 
hurren. Bi egun horietan, ere-
mu horretan postu solidarioa 
kokatuko du KAS egitasmoa-
rekin bat egindako herritar 
taldeak. Batetik, behar eta nahi 
dituenari xehetasun gehiago 
eskainiko zaizkio, informatze-
ko eskuorri eta kartelak ere 
plazaratzekoak dira. Bilketa 
postua ere izango da halere. 
Izan ere, afari solidarioak pres-
tatzeko beharrezko elikagaien 
bilketa bideratuko dute bertan. 

Itsulapiko ere bat jarriko dute, 
diru ekarpena egin nahi due-
narentzat KAS taldearentzat 
edota "afariak prestatzeko 
laguntzeko aurreikusten du-
gulako beharko dugula sos-
tengu ekonomikoa". 

Herritarrei bat egiteko deia 
egin nahi diete lerroon bidez. 
"Laguntzarako esku guztiak 
ongi etorriak izango dira, lan 
asko suposatzen baitu". Izan 
ere, aipaturiko azaroko azken 
asteburuko deialdiak eta gero, 
afaria prestatu eta banatzeko 
jendea beharko da.

"Desagertzeko desiratzen"
Bost urte bete ditu Kaleko 
Afari Solidarioak egitasmoak 
Donostian. Egun, hiru bana-
keta gune dituzte hiriburuan; 
Amaran, Gipuzkoa plazan eta 
Alde Zaharrean. Gauero 300 
pertsonei ematen diete, askok 
eguneko otordu bero bakarra 
dutena. "Desagertzeko desi-
ratzen gaude", mezu horixe 
helarazi diete usurbildarrei 
Donostiako taldetik. Hala ba-
litz, horrek esan nahiko luke 
hiriburuak baduela zerbitzu 
hau berma dezakeen azpiegi-
tura egoki eta duin bat. Gaur-
koz, ordea, ez dute halakorik. 
"Udalbatzarretara eraman 
izan dute gaia, baina gaurkoz 
ez dago Donostian laguntza 
hau berma dezakeen jantoki 
sozialik", ekimena Usurbilen 
bideratzen ari den herritar 
taldetik aditzera eman digu-
tenez. Horregatik, Usurbilgo 
taldetik nabarmendu dutenez, 
"herri ardura bat badugu KAS 
laguntzeko". Bost urtez egu-
nero egiten duten ahalegina 
irudikatzeko gonbita egin di-
gute. "Donostiako taldetik esan 
digute ahal duten moduan 
moldatzen direla elkarteetan 
edota kide batek, adibidez, 
30entzako etxean prestatzen 
duela afaria". Erabiltzaile ba-
tzuk ere laguntzen dihardute 
egitasmoan. Ekimen solidario 
honen bidez ere oso garran-
tzitsutzat jotzen dute, "era-
kundeak hutsune horri bene-
tako erantzun egoki bat ema-
tera bultzatzea".

Kaleko Afari Solidarioak egitasmoko prestaketa lanak.

Kaleko Afari Solidarioak 
egitasmoarekin bat
Baliabiderik gabeko pertsonak laguntzeko Kaleko Afari Solidarioak (KAS) herri egitasmoa abiarazi 
zuten Donostian, 2020ko azaroan. Sukaldatutako afari beroa prestatu eta banatzeari ekin zioten. 
Boluntario sare horrekin bat egin asmo du orain Usurbilek.

"AZAROAREN 29AN 
ETA 30EAN POSTU 
SOLIDARIOA 
KOKATUKO DUTE 
FRONTOI 
INGURUAN"

IMANOL UBEDA
EH Bilduk gidatzen duen udal 
gobernu taldea auzoz auzo 
aritu da 2026ko aurrekontu 
proposamena aurkezten. 

Oposizioko taldeak ere  euren 
ekarpenak azaleratzen hasiak 
dira. EAJ-PNVk zortzi emen-
dakin aurkeztuko dituela ira-
garri du. 

Ezer baino lehen, azpima-
rratu nahi du bere eskariei 
esker "udal gobernuak jada 
kontuan hartu duela haur es-
kolaren egoerari irtenbidea 
emateko beharra, partzuergoan 
sartuta publiko eta doakoa 
izatea bermatuz. Pozten gara, 
gure insistentziari esker, 2026ko 
kontuetan Haur Eskolaren 
behar berriei erantzuteko in-
bertsioak sartzen hasi direlako; 
hala ere, beharrezkoa da no-
rabide horretan sakontzea".

Kiroldegian ere erreparatu 
nahi du EAJk.  Egin beharreko 
lanengatik kiroldegiko igeri-
lekua hilabete luzez itxita 

egoteak, "udal zerbitzuen an-
tolaketan eta kostuetan eragin 
zuzena izango du", eta aurre-
kontuek egoera "berezi eta 
konplexu" hori kontuan har-
tu beharko luketela dio. 

EAJ-PNVren ustez, oraindik 
ere badago tartea akordioa 
lortzeko. "Gure prestutasuna 
osoa da; espero dugu gobernu 
taldeak ere borondatea eta 
malgutasuna erakustea, Usur-
bilek merezi dituen udal au-
rrekontuak adosteko".

EAJ-PNVk aurkeztutako 
8 emendakinak

• Txaramunto autobus-gelto-
kiko biribilgunearen hobe-
kuntza. Oinezkoen segurta-
suna bermatzeko biribilgune-
ko irisgarritasuna eta ibilbideak 
hobetzeko proiektua. Kopu-
rua: 40.000 euro.
• Hiriguneko eta auzoetako 
zoladuren eta bide publikoen 
konponketa lanak sendotzea, 

urteko plangintza egonkor 
batekin. Kopurua: 70.000 euro.
• Spinning zerbitzuko azpie-
gituren berrikuntza kirolde-
gian. Spinning gelako bizikle-
ten berritzea eta gelaren ego-
kitzapen integrala, kirol es-
kaintza mantendu eta hobe-
tzeko. Kopurua: 25.000 euro.
• Bide bazterren inausketa eta 
mantentze-lanak maiztasun 
handiagoz egiteko baliabideak 
gehitzea. Kopurua: 34.000 euro.
• Landa eremuetako bideen 
egoera hobetzeko jarduke-
ta-plan sendoagoa, auzo ore-
ka kontuan hartuta. Kopu-
rua: 60.000 euro.
• WC komun autogarbigarri 
eta irisgarri berria Artzabal 
inguruan. "Kalezar eta Artza-
bal ingurura begira, kabina 
autogarbigarri berria instala-
tzeko proiektua". Kopu-
rua: 70.000 euro.
• Udalaren egoera ekonomi-
koari buruzko kanpo-audito-
retza. Azken auditoretzan 

atzemandako gabezien jarrai-
pena egiteko azterlan indepen-
dentea. Kopurua: 25.000 euro,
• Santuenea–San Esteban bi-
dea birgaitzeko kreditu espe-
zifikoa."Dagoeneko idatzitako 
proiektuari jarraipena eman 
eta eremuaren estabilizazio 
obra 2026ko lehen hiruhilekoan 
lizitatzeko beharrezko aurre-
kontua". Kopurua: 199.500 
euro.

Irisgarritasun plana
Partida ekonomikoetan ez 
ezik, Usurbilgo irisgarritasun 
plan berrian ere arreta ipini 
du EAJk. "Plana oraindik idaz-
keta fasean dago, eta EAJ-PNV-
tik aldarrikatzen dugu udabe-
rrian, behin plana onartuta 
eta ekintza ezberdinak zehaz-
tuta, kreditu modifikatibo bat 
sustatzeko konpromisoa har-
tu behar dela, jarduera zeha-
tzak finantzatu ahal izateko". 
Herriko irisgarritasuna hobe-
tzeko lehentasunak "zehazten 
eta adosten ditugunean, hauei 
aurrekontua jarri beharko zaie 
2026-2029 epealdirako".

EAJ-PNV: "Prest gaude akordio 
zabal eta eraikitzailea lortzeko"
EAJ-PNVren ustez, aurkeztu-
tako emendakinok “Usurbil 
atzeratzen ari den esparruetan 
aurrerapauso sendoak ematea 
ahalbidetzen dute, eta eremu 
anitzetan —mugikortasuna, 
landatar-auzotar arteko oreka, 
kirol ekipamenduak, azpiegi-
tura estrategikoak— herritarrek 
adierazitako premia errealak 
jasotzen dituzte".

Usurbilgo jeltzaleen esane-
tan, "gure proposamenak ez 
dira oposizio ariketak; herria-
ren hobekuntzarako tresnak 
dira. Prest gaude akordio zabal 
eta eraikitzailea lortzeko".

Txaramuntoko biribilgunearen hobekuntza, aurretik ere eskatu izan du EAJ-PNVk. Emendakinetako bat hori da. EAJ-PNV

PNVk "kontu hobeak" aldarrikatu 
ditu, "lehentasun estrategikoak 
modu anbiziotsuagoan jorratzeko"
EAJ-PNVren udal taldeak emendakinak aurkeztuko dizkio EH Bilduren 2026ko aurrekontu 
proposamenari. Jeltzaleek nabarmendu dutenez, "helburua da udal kontuak benetako tresna 
eraginkorra izatea 2025ean zehar agerian gelditu diren gabezia, erronka eta beharrei erantzuteko".

"GURE 
PROPOSAMENAK 
HERRIAREN 
HOBEKUNTZARAKO 
TRESNAK DIRA"
USURBILGO EAJ-PNV

Egilea: Garbiñe Ubeda. Ekoizlea: TOKIKOM. Soluzioak 20. orrialdean.

Soluzioak 20. orrialdean.

IRUDITAN

SAN TOMAS
lehiaketan parte 
hartzeko deialdia

Abenduak
IGANDE GOIZEZ14

Noaua!k baserritar guztiak gonbidatu nahi ditu

Herritarrek sagardo eta babarrun 
lehiaketan parte hartu ahal izango dute. 

Parte hartzeko azken eguna abenduak 5.

1.saria: 300 € + txapela
2. saria: 150 €
3. saria: 60 €



IMANOL UBEDA
Usurbilen, egun seinalatuaren 
aurreko astean egin ohi da San 
Tomas azoka. Aurten, aben-
duaren 14arekin egokituko da.

Sagardo lehiaketa
• Sagardoa etxean egiten duten 
usurbildarrek parte hartu ahal 
izango dute. Sagardotegiek ez.
• Partaide bakoitzak 6 botila 
ekarri beharko ditu, eta boti-
la bakoitzeko 2,5 euro ordain-
duko zaio (15 euro guztira).

Babarrun lehiaketa
• Partaide bakoitzak kilo bat 
babarrun ekarri behar du eta 
15 euro ordainduko zaio.
• Ezaugarri hauek hartuko dira 
kontuan:
Itxura: osorik edo hautsita 
dagoen, zimurrak...
Kolorea: zenbat eta beltzagoa 
orduan eta hobeagoa.
Berdintasuna: tamainaz, ko-
lorez... elkarren berdinak izatea.
Dizdira: berezko dizdira bes-
te edozein produkturekin (olio, 
abrilantadore...) estali edo 
aldatua izaten bada lehiake-
tatik kanpo geratuko da.
Garbitasuna: partikula arrotzik 
ez izatea.

Sagardo/babarrun txapelketen 
sariak
1. saria 300 euro eta txapela.
2. saria: 150 euro.
3. saria: 60 euro.

Izen-ematea
• Babarrunak eta sagardo bo-
tilak NOAUA!ra ekarri behar 
dira.
• Parte hartzeko azken eguna 
abenduaren 5a izango da.
• Bulego ordutegia: 8:00-13:00 
goizez. 16:30-18:30 arratsaldez.

Informazio gehiago:
943 360 321
NOAUA! K.E.-ren egoitza

San Tomas azoka 
Abenduak 14 igandea

• 11:30 Azokaren irekiera eta 
umeentzako apaingarri taile-
rra.
• 12:00 Usurbilgo babarrun 
eta sagardo lehiaketa.
• 13:30 Sari banaketa.
• Goizean zehar: azoka, sagar-
do dastaketa, taloak, gaztain 
erreak, gozogintza postuak... 
eta Ostolaza eta Larrañaga 
trikitilariak zuzenean.

Aurten, abenduaren 14an ospatuko da San Tomas azoka.

Herriko ekoizpena 
ikusarazi nahi da 
San Tomas azokan
Lehiaketak dira San Tomas azokako gatza eta piperra. 
Babarruna eta sagardoa aurkezteko epea ireki da.

Ixabel Agirresarobek antzerki 
tailer bat emango du abendu-
ko oporraldian, Kalezarreko 
Pelaioenean. Izena emateko 
epea zabalik da. Horretarako 
email bat idatzi behar zaio 
Ixabeli: ixabel.agirresarobe@
gmail.com

Antzerkigintza 
tailerra       
Pelaioenean

Martxoaren 28ko asteburuan 
jokatuko den erronkarako ize-
na emateko aukera dute usur-
bildarrek azaroaren 28ra arte 
ibaiondobackyard.eus atarian. 
25 plaza gorde dituzte  herriki-
dentzat, tartean bost, Ibai-On-
do elkarteko bazkideentzat. 

Ibai-Ondo Backyard 
erronkarako           
izen-ematea

Bi hitzorduak azaroaren 20rako 
antolatu ditu Usurbilgo Uda-
lak arratsaldeko 18:00etan. 
Hurbilduz proiektua aurkez-
tuko dute haren sustatzaile 
diren Udalak eta Zabalduz 
kooperatibak. Horrekin bate-
ra, frontoi ondoko lokal berri-
tua inauguratuko dute.

Txartelak agortuak
Kantu bazkaria antolatu du 
Santuenea Kultur Elkarteak 
azaroaren 29rako. Izatez, txar-
telak eskuratzeko hilaren 15era 
arteko epealdia finkatua zuten, 
baina tarte horri amaiera eman 
beharrean aurkitu ziren. Izan 

ere, txartelok agortu zaizkiela 
jakinarazi zuten. Kantuari es-
kainitakoa izango da azaroko 
azken larunbata. Santueneko 
kantu bazkariaren aurretik, 
Usurbilgo Euskal Kantu Taldeak 
hileroko kantu-jira egingo du 
herri erdigunean barrena.

Kudeatzaile berri bila
Santueneko Gure Elkartea 
jubilatuen bilguneko taber-
narako kudeatzaile berri bila 
dabil Udala. Interesdunek 
azaroaren 20ra arteko tartea 
dute proposamenak aurkez-
teko. Esleipenak 9 hilabeteko 
iraupena izango du gehienez. 

Santueneko lokal berrituaren 
inaugurazioa eta Hurbilduz-en 
aurkezpena

Azaroaren 22an musikariei 
gorazarre egiteko eguna izen-
datua egoten da. Urtero mo-
duan, Zumarte Musika Esko-
lak egun horren bueltan bat 
egingo du Euskal Herriko 
Musika Eskolen Elkarteak ha-
mazazpigarren urtez deituta-
ko “Musikalean” ekimenare-
kin. 

Euskal Herrian barrena bes-
te 50 bat dantza eta musika 
eskolek egingo duten moduan, 
musika kalera aterako du Zu-
martek azaroaren 27an, bi 
ekintza hauekin: 

Azaroak 27, osteguna
• 18:00 Euskal Herriko Musika 
eskola guztiek, bakoitzak bere 
herrian "Musikalean" kalejira. 
Usurbilen, Zumarte Musika 
Eskolatik hasita triki-pandero, 
haizezko eta perkusio ikasleekin.
• 19:00 Talde instrumentalen 
kontzertua Sutegin. Flauta 
taldetxoa, biolin taldea, kantu 
eskolako ikasleak, gitarra tal-
dea, talde instrumentala, tri-
ki-pandero taldea.
• Sarrera: doan.
• Antolatzailea: Zumarte Mu-
sika Eskola.

“Musikalean”, Zumarteren eskutik 

GuraSOSek azken ebazpen 
judizial horren harira salatu 
duenez, "Auzitegiek indarga-
betu dute Foru Aldundiak 
GuraSOS itotzeko estrategia". 
Jakina den moduan, elkarteak 
"ekintza judizialak burutu ditu 
erraustegiaren kudeaketan 
irregulartasun larriak salatuz. 
GHK-k barne ikerketak hasi 
eta erantzukizunak argitu 
beharrean, elkarte salatzailea 
mehatxatu eta erasotzen du, 
eta baita bere kideak ere per-
tsonalki, eta herritarrek egin-
dako kontrola desagertzea eta 
ezabatzea bilatzen du". Kezka 
handia agertu du "euskal era-
kundeek ingurumen arloan 
duten noraez antidemokrati-
koagatik. Hasiera batean, ar-
tikulua Konstituzioaren aur-

kakotzat jotzea bultzatu zuten. 
Ingurumenari buruzko Euskal 
Legearen 3. artikuluak edozein 
herritarri bermatzen zion in-
gurumen arloko ekintza pu-
blikoa burutzea. Bigarren une 
batean, bere estrategia Gura-
SOSi erraustegiaren Ingurumen 
Baimena errekurritzeko legi-
timazio aktiboa ukatzetik pasa 
zen, eta estrategia hori orain 
desaktibatzera etorri da Au-
zitegi Konstituzionala joan 
den martxoaren 24ko epaia-
rekin".

Baliogabetzea 
Epai haren bidez hain zuzen, 
"Erraustegiaren Ingurumen 
Baimenaren aurka helegitea 
jartzeko legitimazio aktiboa 
aitortuz, elkarteko Zuzenda-

ritza Batzordeko hiru kideei 
dagozkien epaitegietan zitazioa 
egin zitzaien lehen aipatutako 
demanda helarazteko. Kostu 
horien zati bat, hain zuzen 
ere, Konstituzio Auzitegiak 
baliogabetutako prozedurari 
dagokio". Horrez gain, "aldi 
berean, Aldundia eta Jaurla-
ritza Auzitegi Gorenaren au-
rrean Auzitegi Konstituziona-
laren epaia aplikatuz Gura-
SOSen aurkako 2105 euroko 
ordainketa-kondena bertan 
behera uztearen aurka agertu 
ziren". Aipatu elkartetik na-
barmendu dutenez, ordea, 
"Auzitegi Gorenak, 2025eko 
uztailaren 10eko Probiden-
tziaren bidez, arrazoia eman 
dio GuraSOSi, eta indarrik gabe 
utzi du 2021eko azaroaren 

11ko bere probidentzia. Horrek 
esan nahi du baliogabetu egin 
direla Aldundiak kontzeptu 
horrengatik erreklamatzen 
dituen kostu judizialak". Gu-
raSOSek salatu duenez, "era-
kundeek GuraSOSen aurkako 
itotze ekonomikoaren estra-
tegia urrutitik dator, Aldun-
diaren eta GHKren aldetik 
bereziki". 2023ko ekainean 
GHKk "errekerimendu bat 
igorri zion GuraSOSi, hainbat 
ekintza judizial ohartaraziz". 
Idatzi hark, "GHK-ko asanbla-
daren erabakia helarazten 
zuen, “GuraSOS elkarteari 
ohartarazteko errekerimendu 
hau eta bere betebeharrak ez 
betetzeak elkarteari berari eta 
honen administratzaileei ekar 
liezazkiekeela konkurtso izae-
rako erantzukizunak, admi-
nistratzaileen erantzukizuna 
dolozko, erruzko edo zabar-
keriazko ekintzengatik, eta 
baita erantzukizun penalak 
ere, eta Partzuergoa gaituta 
geratuko litzatekeela exijitze-
ko akzio judizialak jartzeko”.

Errekerimenduarekin bida-
litako txostenak hiru ekintza 
jasotzen ditu elkartetik zehaz-
tu dutenez; "zorraren ordain-
ketaren erantzukizuna per-
tsonalki Zuzendaritza Batzor-
deko kideen aurka deribatze-
ko demanda zibila"; "merka-
taritza-arloko epaitegian 
eskatzea elkartea hartzekodu-
nen konkurtsoa deklaratzeko, 
desegiteko eta likidatzeko"; 
eta, azkenik, "hirugarren ekin-
tza izaera penalekoa da, Par-
tzuergoari ondasunak ezku-
tatzeagatik". Aste hasierako 
ebazpen judizialak GuraSO-
Setik azaldu dutenez, "bertan 
behera utzi du lehen ekimena".

Donostiako epaitegiak hartutako erabakiaz mintzatu da GuraSOS, ohar bidez, egunotan.

GuraSOSen deklinatoria 
aintzat hartu du 
Donostiako epaitegiak
GuraSOSek jakinarazi duenez, "Donostiako Lehen Auzitegiko 1. Epaitegiak aintzat hartu du 
GuraSOSek aurkeztutako "deklinatoria" eskaera, GHK-k GuraSOSen zuzendaritzako kideei 
zenbait kostu judizial ordaintzeko (8.420 euro) bideratu nahi zien demanda dela eta".

"AUZITEGIEK 
INDARGABETU 
DUTE ALDUNDIAK 
GURASOS 
ELKARTEA 
ITOTZEKO 
ESTRATEGIA"

ARITZ LASARTE
Data eta leloarekin batera, 
edizio honi begirako aldarri 
nagusiarekin bat datorren 
mezua plazaratu dute anto-
latzaileek. Hemen zatitxo bat: 
"Eman hitza, eta eman pauso, 
erdigunean jartzeko anizta-
suna eta elkar zaintzea. Eman 
pausoa, eta aktibatu, lehen 
lerroan nahi dugu helduen 
euskalduntzea. Guztiok gara 
ezinbesteko. Pertsona bakoi-
tzak du balioa; hiztun bakoi-
tzak, garrantzia. Euskaltegian 
izena eman dugunok, euska-
ra lehen hizkuntza dugunok, 
kanpotik etorri garenok, eus-

karaz, Euskal Herrian, ikasi 
eta bizi nahi dugunok... Guz-
tiok herri bat gara. Euskara 
gara". AEK-k mezuaz adiera-
zi du, lehenik, "euskara ardatz 
duen komunitatean eroso eta 
aske bizi nahi dugula, Euskal 
Herri euskalduna, feminista, 
antiarrazista eta gozoa izango 
delako gurea". Bigarrenik, 
"presa daukagula" nabarmen-
du dute. Izan ere, "larrialdi 
linguistiko bete-betean gaude 
eta ziklo berri bat abiatu behar 
dugu. Adi egon behar dugu 
euskara ahultzen duten era-
gileen mehatxuei". Hirugarre-
nik, erakundeei erreakziona-

tzeko deia egin diete; "babes-
tu eta indartu dezagun eus-
kararen ekosistema eta zeregin 
horretan, erakundeek ardura 
handia dute, hizkuntza poli-
tika ausarta eta sendoa behar 
dugulako. Zer izan nahi dugun, 
horixe izango gara. AEK-n argi 
daukagu, euskara gara".

Aitortza Errigorari
Omendua ere zein izango den 
aurreratu du AEK-k; udazke-
neko kanpaina amaitu berri 
duen Errigora egitasmoa hain 
zuzen. "Korrikak aitortza egin 
gura dio euskaratik, euskara-
rentzat eta euskaraz lanean 

ari den ekimen herritarrari, 
egin duen eta egiten ari den 
lanarengatik, baita babesa 
adierazi eta aurrera jarraitze-
ko bultzada eragin ere". Izan 
ere, "Euskal Herria oinarri eta 
auzolana lanabes" dituen 
ekimen herritarra da Errigo-
ra. "Nafarroa hegoaldea du 
ardatz, eta euskara ofiziala ez 
den zonan eragiten du, ber-
tako berezko elikagaiei Euskal 
Herrian bidea emanez, eus-
karatik, euskararentzat eta 
euskaraz. Korrikak bezala, 
euskal herritar asko mobili-
zatzen ditu, eta lanean dihar-
du euskararen aldeko ekin-
tzaileekin. Euskal Herri osoan 
da ezaguna eta bat egiten du 
Korrikaren balioekin. Guztion 
arazo komunei bertatik ber-
tara erantzuten saiatzen da, 
baita etorkizuneko erronkei 
erantzuna eman ere, izan la-
rrialdi linguistikoa, klimatikoa 
edo/eta nortasunaren ingu-
rukoa". 

Azken finean, AEK-tik na-
barmendu moduan, "printzi-
pioetan bat egiten dugu: 
euskararen sustapena eta 
burujabetza".

Bat egiteko deia
Parte hartzeko bideak zabal-
tzen hasiak dira. 24. Korrika-
ren materiala eskuratzeko 
online bidezko denda zabalik 
dute baita hiriburuetako sal-
toki fisikoak ere. Diru ekar-
penak ere egin ditzakezue. 
Korrika Lagun izan edota 
aurrerago, Korrika Batzordean 
parte hartu. Informazio gehia-
go korrika.eus atarian duzue.

AEK-k 24. Korrikari lotutako lehen xehetasunak aurkezteko azaroaren 13an Gasteizen eginiko agerraldia. AEK

"Euskara gara" 
lelopean dator Korrika
24. Korrika badator eta gerturatzen ari den seinale, antolakuntza lanetan diharduen AEK-k jada 
aurreraturiko lehen xehetasunak. 2026ko martxoaren 19an abiatuko da Zuberoako Atharratzetik 
eta hilaren 29an amaituko da Bilbon. "Euskara gara" aldarripean egingo da ekimena.

"ERRIGORAK BAT 
EGITEN DU 
KORRIKAREN 
BALIOEKIN"

Plaza gozatzera datoz 24. 
aldiz, nahiz sektoreak ez duen 
bizi tankera bereko garai 
emankorrena. Mende laur-
dena betetzear duen Erle 
Egunaz ari gara. Azaroaren 
30ean ospatuko da Usurbi-
len, ohiko txapelketa, postu 
eta gainerako osagaiekin. 
Azken urteon ildotik, gaine-
ra, bezperara hedatuko dute 
jaialdia, "Argizaiola" izene-
ko liburu aurkezpenarekin. 

Fernando Hualde histo-
rialariak, Joseba Urretaviz-
caya argazkilariak eta Xabier 
Kerexeta etnografoak osa-
turiko argitalpenak "euskal 
entnografiaren objektu en-
blematikoa" du hizpide, 

zenbat mota dauden Euskal 
Herrian nahiz Pirinioen al-
dean. Argia egiteko garai 
bateko beharrezko objektuoz 
arituko dira egileak, euska-
rriok, besteak beste, presen-
tzia izandako Salbatore eli-
zan eskainiko duten sola-
saldian.

Urte txarra
Biharamuneko Erle Egunean 
ere, argizaiola nola egiten den 
ikusi eta ikasteko aukera izan-
go dugula aurreratu dute Erle 
Lagunak taldetik. Beste kontu 
bat da, azoka nola datorren 
aurten, sektoreak ez baitu bizi 
unerik gozoena. "Ezti ekoizpen 

aldetik oso gaizki ibili izan 
gara", urterik okerrentzat jo 
du Julian Urkiolak. Ondorioz, 
"ez dakigu zenbat ezti egongo 
den aurkeztu ahal izateko". 
Halere, Euskal Herri mailako 
lehiaketa egingo da, "zenbat 
lehiakide aurkeztuko diren" 
ez dakiten arren. 

Izan ere, iaztik hona, erle-
zainen kopurua, eztia atera-
tzera joandakoak nabarmen 
murriztu dira eta honenbestez, 
ezti ekoizpena ere ildo beretik 
asko gutxitu da. "Erlezainon 
egoera oso kaxkarra da. Erre-
leborik ez dator", ohartarazi 
du Erle Lagunak taldeko kide 
Urkiolak eta gaineratu duenez, 
"gu geratzen gara, adinean 
aurrera goazenok eusten dio-
gu neurri handi batean. Gu 
desagertzean ez dakit zer ger-
tatuko den". 

Kezka agertu du etorkizu-
narekiko. Lege edo araudi 
aldaketa ezinbestekotzat jo 
du erlezain herrikideak. Sek-
torea bizirauteko erlezainak 
edota erlauntza kopuruaren 
araberako dirulaguntzak bul-
tzatu beharrean, tokiko ekoiz-
pen lana bera eta hortik era-
torritako produktuak balorean 
jartzea beharrezkoa dela iru-
ditzen zaio Urkiolari, tokikoa 
eta kalitatea bermatzea, Erle 
Egunak urtero Usurbilen pla-
zaratu ohi duen bezalaxe. 

Erlea babestu beharra
Halere, benetan babestu beha-
rreko inor bada, hori bertako 
erlea bera da. Izan ere, meha-
txu ezagunak ditu, urte luzeo-
tako liztor asiarra batetik, 
baina Urkiolak seinalatu du 
akaro zehatz bat; "varroa", 
hau ere ere erleentzat ezagu-
na inguruotan 80. hamarkadaz 
geroztik, baina "orain mutazio 
bat atera da, erresistentzia 
handiagokoa" eta kaltetzen 
ari da lerrootako protagonis-
ta.

Asko dago jokoan, Urkiola-
ren esanetan, erlearen bizi-
raupenarekin. "Naturan duen 
garrantzia" nabarmendu digu 
usurbildarrak. Polinizazioaren 
zati handi bat bere gain dago. 

Julian Urkiola, iazko Erle Eguneko protagonistak sariak frontoiraino ekarri zituen unean.

"Erlea babesteko 
beharra tarteko", azoka 
gozoenera begira 
Bueltan datorkigu 25 urte betetzear duen urteko hitzordurik gozoena; Erle Eguna. Ohiko osagaiak 
izango ditu, liburu aurkezpena tartean, eta berarekin kezka handia dakar; sektorearen 
etorkizunari lotutakoa, halako ospakizun egunak aldarrikapenerako bitarteko bilakatzen dituena.

"ORAIN VARROA 
AKAROAREN 
MUTAZIO BERRI 
BAT ATERA DA, 
ERRESISTENTZIA 
HANDIAGOKOA"

"GU GERATZEN 
GARA, ADINEAN 
AURRERA 
GOAZENOK EUSTEN 
DIOGU NEURRI 
HANDI BATEAN"

Bere biziraupena gureari 
ere lotua bada, "erlearen katean 
gaude gu denok". Eta guk be-
zala, elikagaiak behar ditu, 
"erlauntzara ekartzen ez ba-
ditu, erreginak ezin du jan" 
eta honenbestez, ezin segida 
bermatu. Hortxe, egun duen 
beste zailtasunetako bat.

Sektorearen islada
Erlea eta bere eskutik dakartzan 
onuren plaza izango da Usur-
bil azaroaren 30eko azokare-
kin. Urteko azoka gozoena 
izango dugu. Sektoreak bizi 
duen egoeraren islada izango 
du. Ekoizle galerak ere postu 
kopuruan urteotan izaten ari 
den eraginaren erakusleihoa 
izango da hitzordua. Postuez 
gain, besteak beste, kandelak 
egiteko tailerra izango da aur-
tengoan ere. "Bakoitzak berea 
egiteko aukera" izango duela 
gogorarazi digute antolatzai-
leek. Eta ezin ahaztu, noski, 
Gorrotxategiren txokolate 
postua. Bueltan izango da 
oraingo honetan ere.

Postreak sukaldatzeko deia
Goizean zehar, gainera, hiru 
txapelketa jokatuko dira; bat, 
aipaturikoa, Euskal Herri mai-
lako ezti lehiaketa. Harekin 
batera, aurtengoan Erle Lagu-
nak taldeak azpimarra berezia 
egin nahi dion gozogintzare-
na. Parte hartzea sustatu nahi 
dute. "Jakia sukaldatu nahiz 
aurkezteko modua librea da. 
Osagaien artean, eztia izatea 
da eskatzen dugun bete beha-
rreko baldintza bakarra", an-
tolatzaileen esanetan. Aurrez 
eginiko lana, Erle Eguneko 
azokan aurkeztu besterik ez 
da egin behar. Epaimahaiak 
baloratu ostean, saria izango 
du postre gozoenak. Iazko 
edizioa, ikasturte amaierako 
bidaiarako jakiok salduz dirua 
biltzen aritutako Udarregi 
ikastolako DBH4ko ikasleek 
irabazi zuten. Pare bat sukal-
daritza lan aurkeztu zituzten. 
"Animatzen ditugu aurten ere 
parte hartzera" bai Udarregi-
koak, urte luzeetan parte har-

tu dutenak eta noski, inoiz 
aurkeztu ez direnak ere bai. 

Belaunaldi gazteena aipa-
tuta, ezin ahaztu Erle Egune-
ko hirugarren txapelketa; 
marrazkiena. Herriko ikaste-
txeek erlea haien irudimene-
tik islatzen dute urtero. "Geroz 
eta originalagoak dira. A zer 
nolako sormena duten eta 
adinaren arabera zer nolako 
bilakaera egoten den. Xume-
tik zer ikuspegi autentikoa 
erakusten duten" nabarmen-
tzekoa da antolatzaileen esa-
netan. Baita zer nolako lotura 
duten ere animaliarekin. 
"Haientzat izaki misteriotsua 
da. Batzuk beldurra dute, bai-
na aldi berean, hain izaki be-
rezia da, erakartzen diete", 
Erle Lagunak taldekoen esa-
netan. Ildo horretan, nola 
islatzen duten ere bada esan-
guratsua. "Txikienek forma 
argirik zehaztu gabe baina 
kolore hori eta beltza duen 

marrazkiak sortzen dituzte. 
Helduxeagoen artean, pertso-
naia sartzen da, erlauntzara 
nola doan...".

Asteotan ondutakoa Erle 
Egunean Sutegin izango duzue 
ikusgai hilaren 30ean. Egun 
horretan, gaztetxoenek fami-
liei erakusten diete eginadakoa. 
"Egun magikoa da", bereziki 
txikienentzat. 

25. edizioaren beharra
Are gehiago, lerrootan aipa-
turiko txapelketen sari bana-
keta unea heltzean. Erleak 
ekartzen ditu sariak Salbatore 
elizako balkoitik frontoiraino. 
"Emozio handiko unea izaten 
da. Denak zain izaten dira", 
Erle Lagunak taldetik gogora-
razi digutenez, aurtengoan 
ere errepikatuko dutena.

Mende laurdeneko erlearen 
eta haren bueltako kulturaren 
transmisioak utzitako arras-
toaren adibideetako bat dugu. 

Erle Eguna "herrian errotu da" 
eta sustapen lan horretan segi 
nahi dute, 25. edizioa ate joka 
duten honetan. Izan ere, haien 
esanetan, sektoreak bizi duen 
egoera tarteko, bada zer alda-
rrikatua, "geroz eta gehiago". 
Honenbestez, "erlea babeste-
ko beharra" dela eta, mende 
laurdeneko ediziora heltzeko 
nahia adierazi dute antola-
tzaileek. 

24. Erle Eguna

Azaroak 29, larunbata
• 17:30 "Argizaiola" liburu 
aurkezpena Salbatore parro-
kian.
 
Azaroak 30, igandea
• 09:00-10:00 Ezti eta gozo-
gintza bilketa.
11:00-14:00 Azoka: produk-
tuen salmenta, erakusketak 
Sutegin, Marrazki Lehiaketa-
ko lanak, bideoak. Horrez gain: 
ezti dastaketa frontoian, ez-
tiarekin eta txokolatearekin 
egindako goxoak, argizaiola. 
Balerdipekoen eskutik, kan-
delak egiteko aukera. 
• 13:30 Euskal Herriko 24. ezti, 
gozogintzako eta marrazki 
lehiaketen sari banaketa.
Antolatzailea: Erle Lagunak.
Laguntzailea: Usurbilgo Udala.

Haize erauntsiak tarteko, astebete atzeratu behar izan zuten iazko Erle Eguneko irudia.

"OSAGAIA EZTIA 
IZATEA DA 
ESKATZEN DUGUN 
BETE BEHARREKO 
BALDINTZA 
BAKARRA"

"HAUR BATZUK 
BELDURRA DUTE, 
BAINA HAIN 
BEREZIA DA, 
ERAKARTZEN 
DIETE"

'Plazan Bazan' 12/13. orrialdeetako denborapasen soluzioak.

Hiru saski

Arbaila
• Produktuak: eztia, bixkotx 
artisanalak, kilo erdiko bi 
ardi gazta, bixkotx gatzatuak, 
erreximenta, pastak eta tisa-
na.
• Prezioa: 57 euro.

Basabürua
• Produktuak: lukainka idorra, 
fusilli pasta xuriak, patea, ez-
tia, piper ezti ozpinan, sagar 
jüsa, gasna biologikoa.
• Prezioa: 70 euro.

Pettara
• Produktuak: ahate gibel be-
rrosatua, eztia, ardi gazta kiloa, 
bixkotx sukratuak eta pastak.
• Prezioa: 52 euro.

Eskabideak: 
NOAUA! Kultur Elkartearen 
bidez nahiz ikaskoli.eus bidez 
(Usurbilen jaso nahi duzula 
zehaztu).

Otarren banaketa: 
Abenduaren 14ko NOAUA! 
K.E.-ren San Tomas azokan 
nahiz kultur elkartearen egoi-
tzan. Informazio gehiagorako:
ikaskoli.eus

Errigoraren otarrak 
azaroaren amaieran 
iritsiko dira

Azaroaren 13ra arte eska zi-
tezkeen Errigoraren otarrak. 
Eskaerak egin dituzuenoi ja-
kinaraziko zaizue noiz heldu-
ko diren otarrok. Azaroaren 
27 eta 28an egin asmo du ba-
naketa NOAUA! Kultur Elkar-
teak, egoitzan bertan.

Ostiral honetan amaituko da 
eskaerak egiteko epea.

Zuberoako ikastolak 
laguntzeko garaia
Azaroaren 21era arte eskatu ahal izango dira Zuberoan 
ekoitzitako produktuez hornituriko otarrak. Mozkinak Alozeko 
eta Eperra ikastolak laguntzeko izango dira.

Azaroak 22, larunbata
• 11:00-12:30 Salbatore Eliza-
ren ondarea eta organo era-
kustaldia (erdaraz).

Azaroak 26, asteazkena
• 10:00-11:15 Zaintzaren Usur-
bil bisita gidatua.

Abenduak 8, astelehena
• 11:00-12:15 Museo Irekia 
bisita gidatua.

Abenduak 19, ostirala
• 10:00-11:15 Zaintzaren Usur-
bil bisita gidatua.

Abenduak 20, larunbata
• 11:00-12:30 Salbatore Eliza-
ren ondarea bisita gidatua.

Informazioa erreserbak: 
650usurbilbizi.eus

Datozen bisita 
gidatuak

HILDAKOEN BERRI EMATEKO: 
943 360 321 edo erredakzioa@noaua.eus

 Asteleheneko 17:00ak arte jasotakoak emango ditugu argitara. 
Gainontzekoak, hurrengo asteko astekarian.

ETXEBIZITZAK
ALOKAIRUAN
Usurbilen alokairuan hartzeko etxe edo 
logela baten bila nabil. 618 773 004. 

10 urte Usurbilen alokairuan bizi 
den familia bat gara. Bost pertsona 
gara. Alokatzeko etxeren bat badu-
zu deitu: 68865344. 

Etxebizitza bila dabilen familia gara. 
688 653 441. 

Usurbilen (erdigune edo auzoetan) 
alokairuan hartzeko etxe baten bila 
nabil. Pertsona bakarra naiz eta ez 
daukat animaliarik. Diru sarrera 
finkoak ditut. Harremanetarako: 
630089127

MOTORRA
SALMENTA, GARAJEAK
Garajea salgai Etxealdian. 14 metro 
koadro. 685707278 

Garaje itxia salgai herri sarreran. 
Harremanetarako: 646 601 947 
(18:00etatik aurrera).

LANPOSTUAK
LAN ESKAINTZAK
Oiardo kiroldegiko harreran lan egi-
teko pertsona bat behar da, astebu-
ruetarako. Interesatuek kurrikuluma 
bidali: jmerrasti@equiponeo.com 

Aginaga sagardotegian asteburue-
tarako zerbitzari bila gabiltza: 943 
37 06 68 / info@aginagahotela.com 

Andatza taberna sukaldari laguntzai-
le bila dabil. 627841927. 

LANPOSTUAK
LAN ESKAERAK

Sukaldeko laguntzaile lanetan edo 
pertsona helduak zaintzeko lan bila 
dabilen mutil arduratsu bat naiz. 
Erreferentzia onak ditut eta paperak 
eta gidatzeko baimena eguneratuta. 
688676540 

Orduka eta egunez, adineko pertso-
nak zaintzeko edo garbiketa lanak 
egiteko eskaintzen dut nire burua: 
747 446 091.

Usurbilen  bizi naiz. Pertsonen zaintza 
edo garbiketa lanetan aritzeko prest. 
Titulu soziosanitarioa dut. 645 067 560.

Lan bila nabil ume zaintzarako edo 
eskolako lan esfortzurako. Haurren 

aisialdirako hezitzailea naiz eta espe-
rientzia handia dut. 688 699 986 

Usurbilgo emakume euskalduna naiz 
eta etxeak garbitzeko eskaintzen dut 
nire burua 615 724 543. 

Orduka aritzeko lan bila nabil. Garbi-
keta lanak edo pertsonen zaintza 
aritzeko prestutasuna. 623443766 

Pertsona helduan zaintzeko lan bila 
nabil. Titulazioa dut eta esperientzia 
handia. 618814363 (Marta).

BESTELAKOAK
Bigarren eskuko furgoneta edo kom-
bi baten bila gabiltza. Harremaneta-
rako: 626419583 

LH6ko ikasle batentzat, euskara erre-
fortzurako irakasle bat behar dugu 
Aginagan. 679 549 862.

Batxilergo 2. maila egingo duen ikas-
le bati matematika eta fisikako klase 
partikularrak emateko norbaiten bila 
gabiltza. 657714355 

Frantses irakasle baten bila ari gara, 
DBH4ko ikasle batentzat. 615758476.

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

Zorion itzazu senitartekoak eta lagunak:

Posta elektronikoa 
Mezua bidali erredakzioa@noaua.eus 
helbidera, eta idatzi: izen-abizenak, 
urtebetetze-eguna eta nahi duzun testua.

Bulegoa
Etor zaitez gure bulegora edo telefonoz 
deitu: 943 360 321.

Oharra: 
Asteleheneko 17:00ak arte jasotako 
zorion-agurrak bakarrik iragarriko 
ditugu.

Urte askotarako!

Asteleheneko 17:00ak 
arte jasotako zorion 
agurrak bakarrik 
iragarriko ditugu.

Hortik aurrera 
jasotakoak hurrengo 
astean argitaratuko 
ditugu.

Udala		    943 371 951
Atez ateko bulegoa	   900 776 776
Udaltzaingoa	   943 361 112
Egurtzegi		    943 300 563
Gizarte Zerbitzuak	   943 377 110
Bake Epaitegia	   943 372 336
Oiardo Kiroldegia	   943 372 498
Sutegi Udal Liburutegia    943 360 692
Potxoenea		    943 371 999
Kzgunea		    943 023 684
Zumarte Musika Eskola    943 371 594
Etumeta AEK euskaltegia 607 609 379
Emakumeen Etxea            943 371 112

Gure Pakea Egoitza 	   943 368 770
Gure Elkartea Egoitza	  686 554 145
Arrate Zahar Egoitza	  692 898 492
Salbatore Parrokia 	  943 361 239
Korreos - posta zerbitzua 943 362 894
Anbulategia		  943 362 013
Amenabar botika 	  943 376 076
Iturralde botika	  943 363 395
DYA		   943 464 622
Gurutze Gorria	  943 272 222
Emergentziak	                112
Genero-indarkeria, arreta             016
Gonzalez Ehorztetxea	  943 362 163

TELEFONO INTERESGARRIAK

HILDAKOAK
Azaroak 22, larunbata
• 10:00 Kadete neskak A: 
-Cortes Usurbil K.E.
-Zuritex La Salle Legazpi
• 15:30 Jubenil neskak: 
Usurbil K.E.-Arrasate E.B.
• 17:30 Senior mutilak: 
-Saizar Usurbil K.E.
-Eibar Eskubaloia

Azaroak 23, igandea
• 09:30 Jubenil mutilak: 
Usurbil K.E.-Hettich ZKE

Eskubaloi partidak

Pedro 
Franco 
Calvo
Azaroaren 13an hil 
zen, 89 urterekin.

Joxe Ramon 
Pagola 
Garin
Azaroaren 11n hil 
zen, 97 urterekin.

OSTEGUNA 20

KALEZAR "Familia eredu 
berriak eta legedi zaharra" 
hitzaldia
Irule Abokatuak taldearen 
eskutik.                                        
17:30 Pelaioenean:

SANTUENEA Hurbilduz 
proiektuaren aurkezpena eta 
auzo lokalaren inaugurazioa
Frontoi ondoko lokaleko goiko 
solairuan.                                   
18:00 Santuenean.     

USURBIL Hitzaldia: "50 urte 
Francorik gabe, 50 urte 
demokrazian?"
Josu Txueka historialariaren 
eskutik Antolatzailea: Usurbil 
1936 elkartea.                                   
18:00 Santuenean.     

OSTIRALA 21

USURBIL  "Sorgina banaiz" 
dokumentala eta solasaldia
Asisko Urmenetaren eskutik.                  
19:00 Sutegin.

ASTELEHENA 24

USURBIL  Xoxe Estévezen 
hitzaldia
“Orígenes del nacionalismo en 
Euskal Herria (1893-1923)” 
liburuaren aurkezpena.                  
18:30-19:30 Sutegin.

Aste hasieratik, abian den 
"Euskal erreferentziak eta 
kontakizun espainiarra" Na-
fartarrak taldekoen hamabos-
taldi kulturala egunotan bo-
robilduko dute ekintza haue-
kin:

Azaroak 21, ostirala
• 19:00 Asisko Urmenetaren 
"Sorgina banaiz" dokumen-
tala eta solasaldia Sutegin.

Azaroak 24, astelehena
• 18:30 Xoxe Estévezen “Orí-
genes del nacionalismo en 
Euskal Herria (1893-1923)” 
liburuaren aurkezpena egi-
learen eskutik Sutegi udal li-
burutegian.
• Aurkezlea: Breogán Estévez 
Goñi.
• Hizkuntza: elebitan.
• Antolatzaileak: Nafartarrak 
taldea.

Asisko Urmenetaren 'Sorgina banaiz' dokumentala eskainiko dute ostiralean Sutegin.

Nafartarrak taldekoen ziklo 
amaiera

Sutegiko 
hurrengo 
ekintzak

Azaroak 19, asteazkena
• 18:00-18:50 Ixabel 
Agirresaroberen ipuin 
kontaketa 4-5 urte-
koentzat.

Azaroak 22, larunbata
• 11:30-13:00 Idazke-
ta tailerra (gaztele-
raz), Ana Merinoren 
eskutik. Izen-ematea 
udal liburutegian.

Azaroak 24, astelehena
• 18:30-19:30 Xoxe 
Estévezen “Orígenes 
del nacionalismo en 
Euskal Herria (1893-
1923)” liburuaren 
aurkezpena egilearen 
eskutik, Nafartarrak 
taldekoekin lankide-
tzan.

Azaroak 26, asteazkena
• 18:00 Pello Añor-
garen ipuin konta-
keta 6 urtetik gora-
koentzat.

Hitzaldia, Francoren heriotzaren 50. 
urtemuga egunean

Franco hil zela 50 urte beteko dira ostegun honetan, 
azaroaren 20an. Urtemuga horren harira hitzaldia 
antolatu du Usurbil 1936 elkarteak. Josu Txueka hiz-
laria Sutegin izango da egun horretan, arratsaldeko 
18:30ean. "Franco duela 50 urte desagertu zen. Baina 
frankismoa berarekin bukatu al zen? ", hori izango da 
bere hitzaldiaren abiapuntua. Usurbil 1936 elkarteak 
antolatu du Josu Txueka historialariaren hitzaldia. Pello Añorga.

